
Xabier Puente Docampo naceu en Rébade (Lugo)
0 5 de abril de 1946.

Meslre en exercicio, o seu traballo dinamizador
en favor da cultura galega cofieceu diferentes dmbi-
tos de actuacién: foi actor e director de teatro, autor
de guiéns para cine e televisién asi como director de
diferentes programas de radio (traballou durante sete
anos en Radio Nacional de Espafia en Galicia;
involucrado activamente nos movementos de reno-
vacién pedagoxica, é coautor de libros de texto para
a escola e textos de ensaio didactico e pedagdxico;
formou parte do equipo iniciador de «Preescolar na
casay; participou activamente na creacion de «Galix»
(Asociacion Galega do Libro Infantil e Xuvenil), & que
pertenceu durante cinco anos 4 sda xunta directiva,
dous deles como presidente.

£ un dos grandes renovadores da literatura infan-
til-xuvenil galega, & que incorporou a milleir@s de
lector@s con éxitos de vendas como O misterio das
badaladas ou A chave das noces, asi como Cando
petan na porta pola noite (Premio Rafiolas ao libro
infantil e xuvenil do ano 1994, Premio Nacional de
Literatura Infantil e Xuvenil 1995, Lista de Honra do
IBBY 1996). Ademais, redine unhas excepcionais
condiciéns de narrador oral que o converten nun efi-
caz e popular contador de contos.

Durante tres anos foi columnista semanal na pren-
sa diaria.

Actualmente escribe no xornal dixital Vieiros, na
seccion de Opini6n, a columna Cartas abertas.

Entre outros, recibiu os seguintes premios:

Premio «Feira do Libro de A Corufia, 1989, polo
conxunto da obra narrativa.

Premio «Emilia Pardo Bazdn» do Ministerio de
Educacion,

Premio «Rafiolas 1994» 4 mellor obra de Litera-
tura Infantil e Xuvenil en Galicia.

«Premio Nacional de Literatura Infantil y Juvenil
1995».

«Honourl List IBBY 1996».

«The White Ravens 1997» de la Jugendbibliothek
de Munich.

«Premio Lecturas» da Asociacion do Libro Infantil
e Xuvenil de Galicia (Galix) 2004.

«The White Ravens 2005» de la Jugendbibliothek
de Munich.

«Quero pofier aqui unha parte pequena do que
fica féra de calquera curriculum e que escribin
cando, para o epilogo dun libro, me pediron ‘Ddas
palabras sobre o autor’.

Xabier P. Docampo, fixose escritor porque ten
memoria de si e dos seus. Porque habita a lingua e
a infancia, as duas patrias do ser humano. E cando
lle preguntan polas stias lembranzas bota a falar e
non para...

Os meus primeiros recordos, aquelas lembranzas
que se escribiron no meu corazén coma as gozosas
cicatrices dun ferro quente, son dun pai muineiro,
coa pucha enfarifiada.

Aquel muifio na beira do Lea que daba voltas
mentres meu pai fa baleirando sacos de trigo subi-
do ao alto.

A cocifia da casa, co pai contando historias ou a
mai contando contos mentres debullaba un cesto
de fabas.

Os vecifios que vifian escoitar ou contar tamén
os seus sucedidos ou xogar 4 birisca.

O sobrado coa mifa cama e, enfronte, o cuarto
dos meus pais.

Cando a Maruxa choraba recén nacida e a min
semelldbame un gato. Cando estiven disposto a en-
tregar a pequena a mifia tia Florentina que me dixo
se lla daba.

O Tomds e mdis eu cargados de pezas de bici-
cletas traidas do taller do tio Henrique, que eran o
mdis bonito tesouro que nunca tiveramos até
daquela.

Os dias da feira de Castro, coas cestas de pan de
Mondonedo. Moletes brancos coma a luz do sol.

Cando os reis me trouxeron un cabalo de cartén
tan grande que lle pillei medo e non ousaba
achegarme a el.

A escola, pero especialmente o camifio, que era
moito mdis bonito. O dia que naquel camifio me
cantou o cuco. Un home dixome que se sentira o
canto e non almorzara entén o cuco acababa de
me capar. Como eu estaba en xebre doinme o dia
enteiro de ter perdida a virilidade aos seis anos. Mifia
mai non aproveitou aquilo para me meter medo e
que eu non volvese a fuxir sen tomar o almorzo,
sendén que me explicou con moi carifiosas e bonitas
palabras que era mentira o da capadura do cuco.

O meu curmdn Suso, traste con todo e con to-
dos agds comigo, que era s6 amor e dozura.

Aoutra casa, a da Feira do Monte, a dos padrifios,
que tifia un corredor longo.

O padrifio zapateiro que me ensinou o oficio e
o orgullo das cousas ben feitas e rematadifias.
Tamén me ensinou o uso da retranca coma arma
dialéctica.

O turrén, as pasas, os figos e as granadas da
Noiteboa.

Cando o Tomds e mdis eu calcabamos paxarifios
dunha enciclopedia e despois de recortalos,
inventabamos historias con eles. Ao rematar
garddbamolos nunha caixa dos mistos.

A mdquina de cine que nos trouxeron os reis ao
Tomds e a min en parceria. Peliculas de papel cebola
e entrada a patacén. Ao Xodn Xosé trouxéranlle un
tren para el s6, pero tifia pouca gracia: non facia
mdis que dar voltas en circulo até que se lle acaba-
ba a corda. Era moito mellor a mdquina do cine.

Aos poucos dfas a Maruxa choraba porque o To-
mds e mdis eu abriramos en canal a boneca para

ver cémo era o artiluxio que a facfa chorar cando a
abaneaba de atrds para adiante. Meu pai volveuna
amanar e vestida non se lle notaba, ainda que o
choro ficou algo rouco.

As peliculas do cine do Jorge, que despois de
velas volviamos a contalas.

Os primeiros tebeos que me lia o Tomds dicindo
antes de ler cada globo: «Di este...».

A Marina, que estaba tolifia e xogaba con nés 4
baralla. De cando en vez arredbanos unha labazada
que sempre nos pillaba de sorpresa. Ddbaas moi
fortes e atinaba moi ben, pero a nds débanos a risa.
S6 lle obedecia ao Xodn Xosé, aos outros non nos
facia caso ningtn, e el fa procurala cando fuxia da
casa.

Traia pola man.

O Visito, que falaba casteldn. Tifia unha filla que
era a mellor amiga do Xodn Xosé.

O sefior Manuel, o Balsa, que era para nés un
berce de carifio e de amabilidade, pero non nos
queria diante cando se enfadaba, porque daquela
xuraba e botdbanos féra para non nos dar mal
exemplo.

As merendas no rio do Folin cando a madrifia fa
lavar a roupa das camas e deixdbanos bafiar no
caneiro.

Ir ao grao de corvo polo medio do centeo.
Cardébamolo nun bote de pementos.

A primeira vez que vimos o mar. Entrando na ria
da Coruria. Vifiemos todo o camifio a correr polo
tren adiante, pero os catro ficamos silenciosos ao
ver aquilo.





